
Nastavni predmet Poslovno pravo omogućuje učenicima sticanje  znanja i vještina iz oblasti ekonomskog 

i poslovnog prava, što je preduslov za razumijevanje i uspješno djelovanje u poslovnom okruženju. Ključni 

doprinos ovog predmeta ogleda se u osposobljavanju učenika za snalaženje u pravnom sistemu i primjeni 

pravnih normi u poslovnom kontekstu. 

Izučavanje Poslovnog prava razvija kod učenika svijest o važnosti poštovanja zakonskih propisa, 

odgovornosti u poslovanju, te profesionalnosti i etičnosti u poslovnim aktivnostima. Učenici usvajaju 

vrijednosti pravne sigurnosti, ekonomskog prosperiteta i društveno odgovornog poslovanja. Nastavni 

predmet doprinosi ostvarivanju ključne svrhe odgoja i obrazovanja - pripremiti učenike za produktivno i 

odgovorno učešće u ekonomskom i društvenom životu. Stečena znanja i vještine iz Poslovnog prava ključne 

su za ostvarivanje ciljeva poput osposobljavanja učenika za efikasno funkcionisanje u poslovnom 

okruženju, podsticanja poduzetničkog duha i razvijanja ekonomske pismenosti. 

Podučavanje Poslovnog prava unapređuje digitalne kompetencije učenika kroz korištenje relevantnih 

pravnih baza podataka i online resursa. Nadalje, razvija se pravna pismenost, kritičko mišljenje i 

sposobnost rješavanja problema u poslovnoj sferi. Učenici također unapređuju komunikacijske vještine 

kroz prezentacije i timski rad. 

Učenici će steći kompetencije poput: poznavanje pravnog okvira poslovanja, prepoznavanje poslovnih 

subjekata i njihovih prava/obaveza, snalaženje u pravnim propisima, primjena pozitivnih pravnih normi u 

poslovanju, razumijevanje pravnog prometa i upravljanje pravima/obavezama. Sadržaji nastavnog 

predmeta Poslovnog prava komplementarni su sa temama Poduzetništvo, Ekonomska i financijska 

pismenost, te Održivi razvoj. Ovi koncepti se međusobno prožimaju i zajedno doprinose cjelovitom 

obrazovanju učenika. 

Nastavni predmet Poslovno pravo pripada odgojno-obrazovnom području Društveno-humanističkih 

nauka. Savremena koncepcija podučavanja Poslovnog prava zasniva se na aktivnom, problemskom i 

projektnom učenju. Kroz praktične primjere i simulacije poslovnih situacija, učenici usvajaju pravna znanja 

i vještine i primjenjuju ih u rješavanju realnih problema. Akcenat je na razvoju predmetno-specifičnih i 

ključnih kompetencija, uz primjenu savremenih digitalnih alata. 

Nastavni predmet Poslovno pravo podučava se na srednjoškolskom nivou, konkretno u stručnim i 

tehničkim srednjim školama. Najčešće se izučava u jednom razredu tokom jednogodišnjeg programa, 

najčešće u trećem ili četvrtom razredu srednje škole. Nastavni predmet ima poseban značaj za učenike u 

ekonomskim, poslovnim i pravnim usmjerenjima, ali može biti zastupljen i u drugim strukama srednjeg 

obrazovanja, s obzirom na njegovu primjenjivost u različitim privrednim djelatnostima. Ključni ishodi 

učenja obuhvataju razumijevanje pravnog okvira poslovanja, pravne terminologije, poslovnih subjekata i 

njihovih prava i obaveza, kao i primjenu pozitivnih pravnih normi u praksi. 

 

Savremena koncepcija podučavanja ovog predmeta naglasak stavlja na praktičnu primjenu 

znanja, analizu konkretnih poslovnih slučajeva, istraživanje i rješavanje problema.  

PK1 – Opis predmeta 

 Razvijanje vještina prikupljanja, obrade i analize pravnih podataka, primjenjujući ih u 

različitim tehnikama rada i rješavajući složene pravne situacije. 

 Usvajanje i primjenjivanje pravnih znanja za razumijevanje i objašnjavanje pravnih normi 

koje uređuju privredno poslovanje, procese i promjene u pravnom prometu. Ovaj cilj 

obuhvata razumijevanje pravnih normi građanskog, obligacionog, radnog, finansijskog, 

trgovačkog i međunarodnog prava. 

 Razvijanje samostalnosti, samopouzdanja, kreativnosti i inovativnosti u primjeni pravnih 

znanja te njegovanje poduzetničkog i timskog duha. 

Oblast A: Analiza, planiranje i organizacija rada 

01: Cilj nastave u oblasti učenja Analiza, planiranje i organizacija rada je sticanje osnovnih znanja 

potrebnih za obavljanje neophodnih pravnih poslova u privrednim subjektima. U okviru ove oblasti 

učenici stiču znanja, vještine i kompetencije neophodne za planiranje i upravljanje vremenom, 

pripremu i planiranje radnih procesa i planiranje vlastitog rada. Kod učenika se razvija osjećaj 

odgovornosti za vlastiti rad, realan odnos prema procjeni i analizi svog rada, te pozitivni stavovi prema 

profesionalnim normama i vrijednostima. Cilj je stvoriti okvir koji će omogućiti efikasan sistem 

poslovanja u skladu sa inovacijama i procesima digitalizacije. Učenici će se podučavati procesima 

svjesnog usmjeravanja, kreiranja vizije i misije, i, u konačnici, organizaciji i kreiranju strategije radi 

postizanja ciljeva. Učenici se potiču na razmišljanje kako analiza postojećih procesa i njihova evaluacija, 

uz primjenu modernih metodologija, mogu poboljšati radno okruženje i dovesti do značajnih rezultata. 

 

PK3 – Oblasna struktura predmetnog 
kurikuluma 

Oblast B: Pravni poslovi 

02: U okviru oblasti učenja Pravni poslovi učenici stiču stručna znanja i vještine neophodne za 

obavljanje procesa svog djelovanja. U okviru ove oblasti učenici stiču znanja o poslovima u privredi, 

vođenju poslovanja, dokumentiranja, evidentiranja i arhiviranja. Izučavanjem predmeta učenici 

formiraju lične stavove i usvajaju pozitivna etička načela poslovanja, što će im omogućiti da donose 

ispravne procjene i argumentirane odluke u izgradnji održivog rada u budućnosti. Kod učenika se 

potiče razvijanje odgovornosti za vlastiti rad u cjelokupnom procesu rada. Učenici se osposobljavaju 

za samostalno sastavljanje ugovora i pravnih akata, definišu prava i obaveze ugovornih strana i 

utvrđuju osnovne elemente ugovaranja i poslovanja. Učenici se podstiču na analiziranje usklađenosti 

s evropskim poslovnim okruženjem u skladu sa obavezama koje je država preuzela na osnovu 

međunarodnih sporazuma. U okviru ove oblasti učenici će moći sticati osnovna znanja o 

međunarodnim pravilima i normama i važnosti njihovih poštivanja u procesima rada na lokalnom i 

globalnom nivou. 

 

Oblast C: Komunikacija i saradnja  

U okviru oblasti učenja Komunikacija i saradnja učenici utvrđuju strategiju poslovnog pregovaranja. 

U okviru ove oblasti učenici stiču znanja o osnovnim pojmovima komunikacije u pravu, te vještine 

i kompetencije neophodne za primjenu osnovnih pravila u poslovanju. Učenici se potiču da razvijaju 

pozitivnu saradnju s nadređenima, saradnicima i pomoćnim osobljem i uvježbavaju ispravnu 

usmenu i pismenu poslovnu komunikaciju. Kod učenika se potiče razvijanje spremnosti na timski 

rad i neophodnu saradnju sa drugima. Učenici će moći spoznati značaj komunikacije kao ključne 

komponente u ostvarivanju saradnje i postizanju ciljeva kroz pregovaranje i vođenje aktivnosti. 

Jedan dio rada usmjeren je na komunikacijske vještine, dok je drugi usmjeren na njihovu primjenu 

u različitim aktivnostima. U okviru vještina komunikacije učenici usvajaju vještine aktivnog slušanja, 

asertivnog govora i vještine prezentacije. Učenici se upoznaju sa načelima efikasnog poslovanja i 

stiču pravne vještine koje će im biti potrebne za rješavanje stvarnih problema u svakodnevnom 

radu. 

A - Analiza, planiranje i organizacija rada 

Ishodi učenja 

A.1 

Analizira primjere pravnih 

akata i procjenjuje njihovu 

primjenu. 

 

 

A.2 

Izrađuje osnovne planove 

rada uz poštivanje pravnih 

normi. 

Indikatori 

A.1.1. Definiše pojam i osnove prava. 

A.1.2. Razumije pravnu terminologiju. 

A.1.3. Procjenjuje svrhu postojanja pravnih normi. 

A.1.4. Razumije primjenu pravnog akta u privredi. 

A.1.5. Objašnjava posljedice kršenja pravnih normi. 

 

A.2.1. Opisuje organizacijsku strukturu pravnog lica. 

A.2.2. Objašnjava obilježja i načela ugovaranja. 

A.2.3. Analizira obligacione odnose. 

A.2.4. Analizira pravne norme u poslovnim kontekstima. 

A.2.5. Analizira tržište za identifikaciju ciljnih grupa. 

 

 

 
 

 

 
 

 

KLJUČNI SADRŽAJI 

Pravo; pravne norme; procjena i analiza pravila i zakona; društvena odgovornost; planiranje rada po 
pravilima; tržište rada; obligacioni odnosi. 

PREPORUKE ZA OSTVARENJE ISHODA 

 

1. Mogućnosti efikasnog učenja i podučavanja – metodičke smjernice 

 

U Poslovnom pravu su ključni sadržaji pomoću kojih se stiču potrebna znanja o pravu i pravnim aktima. 

Potrebno je da učenici identifikuju subjekte prava i njihove uloge u pravnom poslu. U okviru metode rada 

preporučuje se uspostavljanje online baze podataka i pravnih dokumenata dostupnih učenicima, upotreba 

platformi kao što su Google Workspace za kreiranje i dijeljenje ugovora ili Moodle za online testove. 

Prilagoditi sadržaj učenicima s teškoćama, poput korištenja jednostavnijih tekstova zakona ili omogućavanja 

vizualnih prezentacija pravnih normi, fokusirati se na osnovne pravne pojmove i praktične zadatke poput 

prepoznavanja osnovnih subjekata prava. 

2. Mogućnost ostvarivanja međupredmetne povezanosti – međupredmetne korelacije 

 

Poslovno pravo može biti u korelaciji s drugim nastavnim predmetima: Marketing, Digitalni marketing, 

Poslovna komunikacija, Poslovni engleski jezik, Agencijsko poslovanje, Hotelsko poslovanje i Praktična 

nastava. 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 

3. Mogućnosti odgojnog djelovanja i razvoja ključnih kompetencija – kompetencijski pristup 

 

Nastavni predmet Poslovno pravo kroz sve oblasti i komponente razvija komunikacijsku kompetenciju gdje 

učenici čitanjem i analizom tekstova, pravila i zakona, ustava, konvencija, deklaracija i dopisa afirmišu razvoj 

čitalačkih navika i kritičkog mišljenja. Upotreba različitih metoda i strategija učenja omogućavaju učeniku 

da razvije sposobnost organizacije i uređivanja vlastitog učenja što dovodi do otkrivanja najuspješnijeg i 

najbržeg načina za učenje i kompetencije učiti kako učiti. Kroz analizu tekstova na stranom jeziku razvija se 

komunikacijska kompetencija na stranom jeziku i afirmira informatička pismenost kroz korištenje digitalnih 

medija i drugih platformi. Također se razvija praktična kompetencija kroz grupni rad, saradnju, istraživanje, 

samovrednovanje, što potiče učenike da primjenjuju ranije stečena znanja i iskustva učenja. Grupni rad je 

efikasan način za nadogradnju vlastitih vještina i izgradnju osjećaja za timski doprinos i zajednički učinak. 

B 

Pravni poslovi 
Ishodi učenja 

B.1.Izrađuje pravne akte 

(pravila, rješenja, odluke) uz 

primjenu zakonskih normi. 

 

B.2. Priprema poslovne 
ugovore (kupoprodajni, 
ugovor o radu, ugovor o 
zajmu, alotman) uz 
razumijevanje prava 
potrošača. 
 
 
B.3. Analizira instrumente 
plaćanja (mjenice, čekovi, 
bankovni transferi, vaučeri). 
 
 
B.4. Razlikuje vrste 
privrednih društava i njihove 
pravne karakteristike. 
 
B.5. Razlikuje pravni sistem 

države i hijerarhijsku podjelu 

pravnog sistema. 

 

 

B.6. Analizira međunarodna 

pravila u poslovanju 

privrednih subjekata. 

Indikatori 

B.1.1. Kreira pravni akt u svrhu osiguranja posla. 

B.1.2. Objašnjava proceduru završetka i dokumentovanja pravnog posla. 

 

 

B.2.1. Primjenjuje zakonske norme njihovim ugrađivanjem u ugovore. 

B.2.2. Objašnjava postupak prilikom žalbe klijenta. 

 

 

 

 

 

B.3.1. Definiše instrumente plaćanja. 

B.3.1. Povezuje metode i načine zaštite pravnog posla. 

 

 

B.4.1. Razlikuje vrste privrednih društava kao subjekata poslovnog prava. 

B.4.2. Objašnjava proceduru registracije pravnih lica. 

 

 

B.5.1. Analizira osnovne principe pravnog sistema i njihovu ulogu u 

poslovanju. 

B.5.2. Objašnjava pravni sistem u kontekstu poslovanja 

privrednih subjekata i obaveza prema državi. 

 

B.6.1 Razlikuje  međunarodno pravo i primjenu. 

B.6.2. Objašnjava pravila međunarodne trgovine: uvoz, izvoz, carinski 

propisi. 

KLJUČNI SADRŽAJI 

Pravni akt; pravne norme; ugovor; žalba; instrumenti plaćanja; privredna društva; državni sistem; 

međunarodna pravila. 

 

PREPORUKE ZA OSTVARENJE ISHODA 

 

Mogućnosti efikasnog učenja i podučavanja – metodičke smjernice 

Pri realizaciji nastavnih sadržaja, u cilju izvođenja što djelotvornije nastave i što uspješnijeg usvajanja novih 

znanja koja će biti primjenjiva, potrebno je zadovoljiti osnovne didaktičke principe (principi postepenosti, 

sistematičnosti, efikasnosti, ekonomičnosti, demokratičnosti, individualizacije, racionalizacije, primjerenosti 

dobi učenika, oslanjanja narednog na prethodno nastavno gradivo, povezanosti nastave sa životnim 

tokovima, teorije sa praksom, korištenja postojećih i razvijanja novih interesa), imajući u vidu specifičnosti i 

različitosti nastavnih sadržaja, treba primjenjivati kombinaciju metoda (metoda usmenog izlaganja, 

razgovora, rada na tekstu, demonstracije, praktičnih vježbi, inovativne metode), oblika rada (individualni, 

frontalni, rad u grupama i timski), te raspoloživa didaktička sredstva rada. Važno je da učenici usvoje znanja 

o strukturi vlasti u Bosni i Hercegovini, da mogu povezati značajne institucije sa nivoima i granama vlasti, te 

je zbog njene složenosti preporučljivo da se prikaže šematski prikaz nivoa i grana vlasti, izrade kartice 

značajnih institucija sa opisom njihovih nadležnosti, koje učenici mogu timski izraditi. Za rad na času, ali i 

izradu domaćih zadataka, preporuka je da se koriste vježbe kritičkog promišljanja. Potrebno je podučavati  

učenike  o načelima domaćeg i međunarodnog prava. Sadržaj treba prilagoditi učenicima s teškoćama, 

poput omogućavanja vizualnih prezentacija međunarodnih pravila, umjesto analize kompleksnih ugovora, 

fokusirati se na praktične zadatke poput prepoznavanja osnovnih elemenata ugovora. 

 

Mogućnost ostvarivanja međupredmetne povezanosti – međupredmetna korelacija 

Poslovno pravo može biti u korelaciji s drugim nastavnim predmetima: Marketing, Digitalni marketing, 

Poslovna komunikacija, Poslovni engleski jezik, Agencijsko poslovanje, Hotelsko poslovanje i Praktična 

nastava. 

 

Mogućnosti odgojnog djelovanja i razvoja ključnih kompetencija – kompetencijski pristup 

Poslovne kompetencije se razvijaju kroz sposobnosti učinkovitog povezivanja sa privrednim subjektima, 

konstruktivno komuniciranje u društvenim situacijama i međuosobnoj komunikaciji. Poduzetničke 

kompetencije se razvijaju kroz tržišnu saradnju i upotrebu vještina timskog rada tokom svih aktivnosti 

koristeći digitalna sredstva rada. Učenici razvijaju jezičko-komunikacijske vještine analizirajući zakone, 

stručnih radova, te osmišljavajući pitanja za pisanje dopisa, molbi, zahtjeva. Ova znanja i vještine su im 

potrebna za aktivno i odgovorno funkcionisanje u svakodnevnom radu. Vještine upotrebe stranog jezika 

mogu doći do izražaja prilikom istraživanja informacija. Praktične kompetencije stiču se kroz izradu pravnih 

dokumenata i prijedloga propisa. Učenici uče na način da određuju prioritete, prepoznaju i vrednuju svoje 

vještine i uočavaju one koje im nedostaju, vrednuju znanja i vještine drugih i predlažu načine njihovog 

poboljšanja. Kroz planirane aktivnosti učenici stiču vještine komunikacije i kritičkog promišljanja. 

C 

Komunikacija i saradnja 
Ishodi učenja 

C. 3.1 Koristi asertivnu komunikaciju 

u poslovnim pregovorima koristeći 

stručnu terminologiju. 

 

 

 

 

C.3.2 Demonstrira timsku saradnju 

pri rješavanju pravnih poslova 

 

Indikatori 

C.3.1.1.Definira uloge davaoca i korisnika posla. 

C.3.1.2. Objašnjava pravnu komunikaciju sa naručiocem posla i 

pravilan rad sa strankama. 

C.3.1.3. Koristi savremena sredstva i izraze poslovne 

komunikacije. 

 

C.3.2.1. Demonstrira timski rad. 

C.3.2.2. Definira postupak timskog rješavanja problema 

(reklamacije, žalbe) u cilju poboljšanja rada. 

C.3.2.3. Analizira pravne aspekte poslovanja i predlaže rješenja 

za poboljšanje procesa. 

KLJUČNI SADRŽAJI 

Obligacioni odnosi; poslovna komunikacija; sredstva komunikacije; timski rad. 

 

PREPORUKE ZA OSTVARENJE ISHODA 

 

1. Mogućnosti efikasnog učenja i podučavanja – metodičke smjernice 

Učenike je potrebno podučavati etičkim vrijednostima i načelima i motivisati ih da nauče 

preuzimati  obaveze i odgovornosti i graditi poslovan odnos prema drugima. Učenici kroz grupni rad mogu 

proširiti znanja o zakonskim propisima, analizirajući postojeće propise u poslovanju te predlagati njihove 

izmjene i dopune.  Nastavnik može pripremiti problemske situacije i pokrenuti  raspravu sa ciljem da 

učenici dođu do realnih i ostvarivih rješenja, iznesu svoja i uvaže druga mišljenja. Nastavni sadržaj treba 

prilagoditi učenicima s teškoćama, omogućavajući im analizu jednostavnih prigovora i osmišljavanje 

odgovarajućih rješenja. 

 

2. Mogućnost ostvarivanja međupredmetne povezanosti – međupredmetna korelacija 

Poslovno pravo se može povezati s nastavnim predmetima kao što su: Marketing, Digitalni marketing, 

Poslovna komunikacija, Poslovni engleski jezik, Agencijsko poslovanje, Hotelsko poslovanje i Praktična 

nastava. 

3. Mogućnosti odgojnog djelovanja i razvoja ključnih kompetencija – kompetencijski pristup 

Učenici razvijaju poslovne kompetencije analizirajući tekstove i izražavajući pozitivne stavove kako bi 

unaprijedili svoje komunikacijske vještine. Učenici razvijaju jezičko-komunikacijske vještine na stranom 

jeziku kroz istraživanje, analizu i interpretaciju stručnih tekstova. Učenici razvijaju praktične kompetencije 

kroz konstruktivnu i efikasnu poslovnu komunikaciju. Kroz timski rad, saradnjom u aktivnostima i 



 
 

9 

primjenom grupnih vještina, učenici razvijaju sposobnosti upravljanja rizicima, svijest o odgovornosti, 

kulturnu osjetljivost, spremnost na kompromis te jačaju lični i profesionalni integritet. 

Upotrebom različitih metoda i oblika rada te njihovom kombinacijom, nastavnik doprinosi boljem 

razumijevanju, primjeni stečenih znanja i motivaciji učenika za usvajanje novih znanja.  

Za uspješnu realizaciju predviđenih sadržaja neophodno je kontinuirano razvijati interakciju između 

nastavnika i učenika, kao i podsticati učenike na samostalan rad i istraživanje, pronalaženje relevantnih 

informacija, kritičko razmišljanje, izradu radova, argumentovanu diskusiju i slično.  

Učenike treba podsticati da koriste različite izvore znanja i da aktivno učestvuju u svim fazama nastavnog 

procesa.  

Nastavnik planira vrijeme potrebno za realizaciju pojedinih nastavnih sadržaja, uključujući obradu, 

ponavljanje i vježbe. 

 

Metode podučavanja: 

1. Teorijska nastava: upoznavanje sa zakonima i pravnim procedurama, izrada prezentacija i eseja, 

sastavljanje ugovora i žalbi, analiza stvarnih ugovora i žalbi iz privrede. 

2. Praktične aktivnosti: simulacije izrade ugovora, rješavanje reklamacija i izrada žalbi; učenici rade na 

stvarnim primjerima iz privrede. 

3. Grupni rad: Priprema dokumentacije za organizaciju privrednog posla, izrada baze podataka za pohranu 

pravnih dokumenata  

4. Interaktivne metode: diskusije i debate o pravnim problemima u privredi, vježbanje poslovnih 

pregovora kroz simulirane scenarije radi unapređenja komunikacijskih vještina učenika. 

5. Studije slučaja: analiza konkretnih problema iz privrede, uključujući hipotetičke i stvarne slučajeve, kao 

i sudske odluke u upravnim sporovima. 

U okviru međupredmetne korelacije, pravne norme mogu se povezati sa zakonskim regulativama u oblasti 

oglašavanja i zaštite potrošača u marketinškim kampanjama privrednih društava kreiranjem pravnih akata 

na engleskom jeziku, prevođenjem pravnih dokumenata (kao što su ugovori, žalbe, elektronska poslovna 

korespondencija), simulacijom pregovora između međunarodnih poslovnih partnera, pravnim propisima 

o zaštiti potrošača u turističkoj i hotelskoj djelatnosti, procesom žalbe zbog nepravilnosti u pružanju usluga 

pravnim normama vezanim za izdavanje računa, faktura i drugih instrumenata plaćanja, regulativama 

radnih odnosa kroz praktične zadatke, zakonodavstvom o zaštiti podataka i digitalnoj sigurnosti, pravilima 

profesionalne i poslovne komunikacije te etičkim pristupom u rješavanju pravnih sporova i praktičnom 

primjenom pravnih normi tokom poslovnih procesa.  

Postignuća učenika se provjeravaju pismenim i usmenim putem, u skladu s važećim Pravilnikom o 

praćenju, vrednovanju i ocjenjivanju učenika.  

Provjeravaju se sposobnost učenja, sposobnost razumijevanja, motivacija učenika, odnos učenika prema 

radu i provjeravaju se pouzdanost, pozitivan stav prema radu i vježbama koje se izvode, poštovanje pravila.  

Učenici mogu biti aktivno uključeni u proces vrednovanja kako bi razumjeli kriterije ocjenjivanja i dobili 

povratne informacije o svojim postignućima. To može uključivati samoevaluaciju i vrednovanje od strane 

drugih učenika, kao i procjenu od strane nastavnika. 

Tehnike vrednovanja mogu uključivati rubrike za ocjenjivanje sa jasno definisanim kriterijima i 

očekivanjima za svaki zadatak. Indikatori kvalitete vrednovanja mogu biti definisani kriteriji koji omogućuju 

objektivno ocjenjivanje.  

Ciljevi vrednovanja su: procjena usvojenosti pravnih znanja i vještina učenika kroz teorijsku i praktičnu 

primjenu prava u poslovanju i praćenje sposobnosti primjene pravnih normi u svakodnevnim situacijama, 

uz razvijanje kritičkog mišljenja i timskog rada. Elementi vrednovanja uključuju: ocjenjivanje kvalitete 

planova rada koje su učenici izradili, procjena sposobnosti prezentovanja poslovnih ugovora, provjera 

razumijevanja teorijskih koncepta poslovnog prava, aktivno učešće u diskusijama i radionicama i doprinos 

grupnim radovima. Ovi elementi zajedno osiguravaju da vrednovanje u nastavnom predmetu Poslovno 

pravo bude sveobuhvatno i da doprinosi napretku učenika i razvoju njihovih kompetencija za samostalan 

rad. Pri vrednovanju se treba usmjeriti na razumijevanje pravnih sadržaja u čijoj je osnovi konceptualni 

način razumijevanja i treba vrednovati i zadatke koji zahtijevaju analizu, usporedbu, procjenu, predlaganje 

rješenja i mjera, upotrebom i izradom pravnih akata, uz korištenje  pravne terminologije. 

Ishodi vrednovanja su: izrada plana rada, sposobnost primjene zakona, drugih propisa i pravnih akata, 

demonstracija razumijevanja pravnih normi kroz analizu i rješavanje poslovnih slučajeva, primjena 

stečenih znanja za izradu pravnih dokumenata (ugovora, rješenja, faktura, žalbi), učešće u simulacijama 

pravnih poslova uz odgovornost i poštivanje prava klijenata, učešće u izradi ugovora o radu, 

kupoprodajnog ugovora, ugovora o zajmu ili alotmana po zadanom primjeru, simulacija registracije 

privrednog društva uključujući pripremu potrebne dokumentacije, razumijevanje pravnog sistema države 

kao područja djelovanja poslovnih subjekata, poznavanje međunarodnih pravila u poslovanju privrednih 

subjekata, izrada prezentacije o međunarodnom poslovanju (npr. carinske procedure, izvozni ugovori), 

upotreba pravne terminologije u komunikaciji u poslovnim pregovorima, demonstracija timske saradnje 

pri rješavanju pravnih poslova. 

Metode vrednovanja: 

1. Formativno vrednovanje - praćenje napretka u radu na grupnim projektima i u diskusijama, u vježbanju 

vještina putem eseja, kvizova, analiza domaćih zadataka i individualnih aktivnosti na časovima kao 

indikator nivoa i kvaliteta znanja, razvijenosti navika i sposobnosti. Elementi formativnog praćenja 

omogućuju raznoliku nastavu, otkrivanje različitih puteva do istoga cilja, aktivnu ulogu svih učenika 

poticanjem da prosude, ocjene, ispričaju svojim riječima, argumentuju, zaključe ili predvide. Nastavnik ima 

PK6 – Vrednovanje u predmetnom kurikulumu 

stalne povratne informacije i uvid u razvoj i napredak svakog učenika u okviru njegovih individualnih 

sposobnosti. Provodi se kontinuitano, pomaže u unapređenju budućeg učenja i podučavanja i ne rezultira 

konačnom ocjenom. 

2. Sumativno vrednovanje – objektivno i transparentno brojčano ocjenjivanje pismenih testova sa 

pitanjima o pravnim pojmovima i procedurama, usmenih odgovora na teoretska pitanja, praktičnih 

vještina, grupnih projekata sa ocjenom kvaliteta pripremljenih dokumenata i timskog rada. Provodi se 

tokom cijele godine i provjerava stepen usvojenosti znanja, vještina i stavova nakon određene nastavne 

cjeline ili na kraju određenog razdoblja. Rezultira ocjenom postignuća učenika i daje učeniku informaciju 

o vještinama i sposobnostima koje je stekao, a može koristiti za usmjeravanje budućih napora učenika u 

usvajanju znanja. 

3. Vrednovanje kao učenje razvija kompetenciju “učiti kako učiti” - omogućava učeniku prepoznavanje 

ciljeva učenja, pomaže u samostalnosti, aktivno uključuje u proces vrednovanja uz podršku nastavnika.

 Metode u ovom pristupu vrednovanja su razgovori s učenicima, samovrednovanje, aktivno učešće 

učenika u vrednovanju postignuća svojih vršnjaka. 

 

Preporučeni alati za vrednovanje: 

1. „Check“ liste - korištenje kontrolnih lista za provjeru ključnih elemenata pravnih dokumenata (tačnost, 

struktura, jezik). 

2. Portfolio učenika - učenici prikupljaju izrađene dokumente i zadatke (ugovori, žalbe, analize slučajeva) 

u portfoliju koji se vrednuje na kraju godine. 

3. Simulacije i praktični zadaci - vrednovanje kroz interaktivne simulacije poslovnih situacija (npr. 

rješavanje reklamacija, pregovori o ugovoru). 

4. Definisane kategorije - kreativnost, argumentacija, timski doprinos, omogućavaju objektivno 

ocjenjivanje grupnih projekata i prezentacija. 

 

Primjeri zadataka za vrednovanje: 

1. Pismeni test - pitanja o vrstama privrednih društava, pravnim normama koje ih uređuju, vrstama i 

osnovnim elementima ugovora. 

2. Praktičan zadatak - priprema ugovora o zakupu poslovnog prostora s naglaskom na prava i obaveze 

obje strane. 

3. Grupni projekt - simulacija osnivanja privrednog društva – učenici u grupama izrađuju statut, ugovor o 

osnivanju i osnovne interne pravilnike. 

4. Studija slučaja - analiza stvarnog ili hipotetičkog problema (npr. raskid ugovora, reklamacija, povreda 

prava potrošača) uz predlaganje rješenja. 

 

 


